
CYNLLUN HYFFORDDI ‘THE FAST TRACK’ AR GYFER CYNHYRCHWYR CYFRES
Mae cynllun ‘The Fast Track’ ar gyfer Cynhyrchwyr Cyfres yn rhaglen hyfforddi arloesol newydd, wedi’i anelu at feithrin y genhedlaeth nesaf o uwch dalent cynhyrchu. Bydd y cwrs, yn cael ei ddysgu gan rai o wneuthurwyr rhaglenni mwyaf dylanwadol y blynyddoedd diwethaf, yn darparu cyfle i gynhyrchwyr profiadol gael sgiliau rheoli, golygyddol a chreadigol allweddol sydd eu hangen i fod yn Gynhyrchydd Cyfres llwyddiannus. Bydd ‘The Fast Track’ yn rhedeg dros chwe mis, ac mae’n cynnwys wythnos o ddosbarthiadau meistri dwys a gweithdai ymarferol, yn cael eu dilyn gan dair sesiwn hyfforddi arall a monitro unigol. Bydd hefyd yn cynnwys mynediad unigryw at Weithredwyr a Chomisiynwyr allweddol drwy gyfres o ddigwyddiadau rhwydweithio.
Mae’r cynllun yn agored i gynhyrchwyr/cyfarwyddwyr – neu gyffelyb – is Gynhyrchwyr Cyfres neu Weithredwyr sydd am loywi eu sgiliau cynhyrchu cyfres. Bydd gan y 10 ymgeisydd llwyddiannus brofiad helaeth o wneud rhaglenni a phrofiad rhwydwaith. Rydym yn arbennig o awyddus i hyfforddi’r rhai sy’n gweithio yn y maes ffeithiol, adloniant ffeithiol a materion cyfoes.  

Bydd y cwrs ymarferol yn cwmpasu’r holl sgiliau angenrheidiol i gynhyrchu cyfres yn hyderus, gan gynnwys sut i adfer deunydd wrth olygu, rheoli pobl, trafod talent, cydymffurfiaeth, cyllidebau a rhaglenni 360°. Am fwy o wybodaeth, gweler y ddogfen cynnwys cwrs. 

CANLLAWIAU YMGEISIO
SUT MAE YMGEISIO? 

· Mae gan ymgeiswyr siawns uwch o gael eu dewis os ydynt yn cael cefnogaeth cwmni cynhyrchu neu ddarlledwr. Bydd angen i’r cwmni annibynnol / darlledwr cynhaliol ddarparu uwch wneuthurwr rhaglenni (ar lefel Weithredol) fel mentor i’r un sy’n derbyn hyfforddiant, a darparu hyd at awr yr wythnos o amser mentora. 

· Rhaid i’r ymgeisydd a’r mentor cynhaliol lenwi’r ffurflen gais atodedig, gan nodi pam fyddai’r cynllun yn fuddiol. Rhaid i’r ymgeisydd hefyd ddarparu CV diweddar. Gall y mentor ddarparu naill ai CV diweddar neu roi manylion am gydnabyddiaeth rhaglenni diweddar ar y ffurflen gais. 

· Gyda’i gilydd, rhaid i’r ymgeisydd a’r cwmni annibynnol/ darlledwr cynhaliol gyfrannu £750 a TAW tuag at gost y cwrs. (Ariannir y cwrs gan Skillset Cymru, S4/C, Llywodraeth Cynulliad Cymru a TAC. Mae’r cyfraniad o £750 ychydig dros 10% o’r gwir gostau.) 

PWY SY’N GYMWYS I YMGEISIO?
Mae’r cynllun yn agored i weithwyr llawrydd a staff cynhyrchu llawn amser sy’n byw yng Nghymru. Bydd angen i ymgeiswyr ddangos profiad sylweddol o wneud rhaglenni – ar lefel cynhyrchu / cyfarwyddo neu uwch. Anogir is-gynhyrchwyr cyfres hefyd i ymgeisio. 

Fel canllaw, rydych yn gymwys fel gweithiwr llawrydd os ydych:
· ar hyn o bryd yn gyflogedig ar gytundeb tymor penodol o ddim mwy na 364 diwrnod; 

· ar hyn o bryd yn gyflogedig, ond yn medru profi i chi gael dyddiad ar gyfer terfynu cyflogaeth, ac y byddwch yn dod yn weithiwr llawrydd;

· yn ddi-waith ond â phrofiad proffesiynol blaenorol o weithio yn y diwydiant. 

BETH YW’R MEINI PRAWF?

Bydd y panel dewis yn ystyried nifer o ffactorau yn cynnwys cydnabyddiaeth rhaglenni a phrofiad, y lefel a’r amrywiaeth o sgiliau cyfredol ac asesiad o’r hyn sydd gan ymgeiswyr i’w gynnig. 

BETH YW’R YMRWYMIAD AMSER?
Bydd y cynllun yn rhedeg dros chwe mis, gyda phum diwrnod cychwynnol o hyfforddiant yng Nghaerdydd a thri sesiwn dau ddiwrnod arall i ddilyn – dau ohonynt ar benwythnosau yng Nghaerdydd a’r 2 ddiwrnod arall yn ystod yr wythnos yn Llundain. Bydd gofyn i ymgeiswyr llwyddiannus ymrwymo’n llwyr i’r cwrs, a dylid rhoi ystyriaeth i’r ffordd y bydd yr hyfforddiant yn cael ei ymgorffori i amserlenni gwaith.
SUT MAE’R HYFFORDDIANT YN CAEL EI ARIANNU?
Mae’r math hwn o hyfforddiant dwys, lefel uchel yn aruthrol o ddrud, ac fe fyddai fel rheol y tu hwnt i gyrraedd y mwyafrif o wneuthurwyr rhaglenni. Y nod yw cynorthwyo cwmnïau annibynnol a chynhyrchwyr Cymru i ennill mwy o gomisiynau rhwydwaith, drwy ddatblygu eu sgiliau ar lefel uwch gynhyrchu, codi eu hymwybyddiaeth o ddisgwyliadau’r comisiynwyr rhwydwaith, a chynorthwyo i’w dwyn i sylw’r comisiynwyr hynny, felly mae’n derbyn cefnogaeth hael gan Skillset Cymru, S4/C, TAC a Llywodraeth Cynulliad Cymru.
PAM FOD ANGEN I’R CYFRANOGWYR/ EU CWMNÏAU CYNHALIOL DALU? 

Er mwyn cydymffurfio gyda chanllawiau Skillset a sicrhau fod cyfranogwyr wedi ymrwymo’n llwyr i’r cynllun, bydd gofyn i’r ymgeiswyr a ddewisir a/neu eu cwmni cynhyrchu neu ddarlledwr cynhaliol gyfrannu’n ariannol i’r rhaglen. 

PWY FYDD YN RHEDEG Y CYNLLUN?
DV Talent sy’n gyfrifol am gynllun a rheolaeth y rhaglen, ar y cyd gyda Skillset Cymru. 
PRYD MAE’R DYDDIAD CAU AR GYFER CEISIADAU?
Rhaid i geisiadau gyrraedd at DV Talent erbyn dydd Gwener 2 Gorffennaf 2010. Bydd ymgeiswyr yn cael eu hysbysu erbyn dydd Gwener 9 Gorffennaf 2010.
PRYD MAE’R CWRS YN DECHRAU?

Bydd wythnos gyntaf yr hyfforddiant o ddydd Llun 19 Gorffennaf hyd at ddydd Gwener 23 Gorffennaf yng Nghaerdydd. Mae’n bosibl y bydd sesiynau Llundain ar 9 a 10 Medi (dyddiad i’w gadarnhau) gyda phenwythnosau yng Nghaerdydd ym mis Hydref a Thachwedd.
Gobeithio fod y daflen wybodaeth hon wedi ateb y mwyafrif o’ch cwestiynau, ond os oes gennych unrhyw ymholiadau eraill – gan gynnwys sut i ymgeisio, y lefel o gefnogaeth angenrheidiol gan gwmni cynhyrchu/darlledwr neu a yw The Fast Track yn addas ar eich cyfer chi – cysylltwch â Sarah Lee neu Annie Hoang yn DV Talent. 
Ffôn: 0207 267 2300 neu e: sarah@dvtalent.co.uk neu annie@dvtalent.co.uk.

DV Talent, Studio 531, Highgate Studios, 53-79 Highgate Road, NW5 1TL

0207 267 2300 or visit www.dvtalent.co.uk

